
				এই পাতাটির মুদ্রণ সংশোধন করা প্রয়োজন। 
०॥७
२१ 5 S७०२
তোমায় আমায় দেখা শত শত বার |
নানা কর্মে মোর কাছে আসে নানা জন,
নাহি জানে কেন আসি সন্ধ্যা-অভিসারে বালুক-শয়ন-পাতা নির্জন এ পারে । যখন মুখর তব চক্ৰবাকদল সুপ্ত থাকে জলাশয়ে ছাড়ি কোলাহল, যখন নিস্তব্ধ গ্রামে তব পূর্বতীরে রুদ্ধ হয়ে যায় দ্বার কুটিরে কুটিরে, তুমি কোন গানকের আমি কোন গান দুই তীরে কেহ তার পায় নি। সন্ধান ।
শত বার দেখাশুনা তোমায় আমায় ।
পরজন্মে। এ ধারায় যদি আসি ফিরে,
তরী বেয়ে ভেসে আসি তব খরস্রোতেকত গ্রাম কত মাঠ কত ঝাউবাড়
পার হয়ে এই ঠাই আসিব যখন জেগে উঠিবে না কোনো গভীর চেতন ? জন্মান্তরে শতবার যে নির্জন তীরে গোপনে হৃদয় মোর আসিত বাহিরে, আর বার সেই তীরে সে সন্ধ্যাবেলায় হবে না কি দেখাশুনা তোমায় আমায় ?
মোহগ্ৰাস
অন্ধ মোহবন্ধ তব দাও মুক্ত করি— রেখো না বসায়ে দ্বারে জাগ্ৰত প্রহরী হে জননী, আপনার স্নেহ-কারাগারে সন্তানেরে চিরজন্ম বন্দী রাখিবারে ।
বেষ্টন করিয়া তারে আগ্ৰহ-পারশে,
জীর্ণ করি দিয়া তারে লালনের রসে, মনুষ্যত্ব-স্বাধীনতা করিয়া শোষণ আপন ক্ষুধিত চিত্ত করিবে পোষণ ?

